
თსსუ-სა და ინგოროყვას მაღალი სამედიცინო ტექნოლოგიების საუნივერსიტეტო 

კლინიკის კორპორატიული მმართველობის პოლიტიკა 

ჯანდაცვის სერვისის მრავალმხრივი ბუნების და პოპულაციის მრავალფეროვანი 

საჭიროებების გათვალისწინებით, ჩვენს კლინიკას შემუშავებული აქვს და მზად არის 

განახორციელოს მრავალპროფილური კლინიკის სტრატეგიული განვითრებისთვის 

კორპორატიული მმართველობის პოლიტიკა. წინამდებარე დოკუმენტი ემსახურება 

პაციენტზე ორიენტირებული სერვისების განვითარებას, რაც უზრუნველყოფს ოპერატიულ 

ეფექტურობას, კლინიკურ სრულყოფილებას და ფინანსური მდგომარეობის სტაბილურობას. 

შესავალი 
მრავალპროფილური კლინიკის ძლიერი კორპორატიული მმართველობის პრაქტიკა 

წარმოადგენს სრულყოფილი სამედიცინო სერვისის საფუძველს. წინამდებარე დოკუმენტი 

მკაფიოდ განსაზღვრავს სამედიცინო და არა სამედიცინო პერსონალის როლებს, 

პასუხისმგებლობებს და მოვალეობებს, რომელთა საშუალებითაც მიიღწევა შესრულების 

მაღალი დონე, რამაც, დანახარჯების ოპტიმიზაციის პარალელურად, უნდა დააკმაყოფილოს 

სამედიცინო სერვისებზე პაციენტთა გაზრდილი მოთხოვნები. ჯანსაღი მმართველობის 

პრაქტიკა ხელს შეუწყობს გრძელვადიანი ორგანიზაციული მდგრადობის უზრუნველყოფას, 

გადაწყვეტილების მიღების პროცესების სტანდარტიზაციის გზით და თავისუფალი 

ინფორმაციული ნაკადების უზრუნველყოფით. იგი ხელს შეუწყობს სტრატეგიული 

განვითარების შესაძლებლობების რეკოგნოსცირებას, რისკების რაციონალურ მართვას და 

ურთიერთსაპირისპირო ინტერესების დაბალანსებას. 

მიზანი 
ჩვენი კლინიკის კორპორატიული მმართველობის პოლიტიკის მიზანია სტრუქტურირებული 

ჩარჩოს ჩამოყალიბება, რომელიც ხელს შეუწყობს დაწესებულების ეფექტურ, ეთიკურ და 

გამჭვირვალე მართვას. წინამდებარე დოკუმენტის მიზანია საავადმყოფოს ფუნქციონირების 

უზრუნველყოფა, პაციენტების, პერსონალის და საზოგადოებრივი ინტერესების 

დაკმაყოფილება და შესაბამისობა საკანონმდებლო/მარეგულირებელ მოთხოვნებთან 

ანგარიშვალდებულების გზით. ჩვენი კორპორატიული მმართველობის პოლიტიკა მოიცავს 

შემდეგ მიზნებს: 

• პაციენტზე ორიენტირებული ზრუნვა; 

• მულტიდისციპლინურ სამედიცინო გუნდებს შორის კოორდინაციის და კომუნიკაციის 

გაუმჯობესება; 

• რესურსების გამოყენების ოპტიმიზაცია;  

• კლინიკური ხარისხის და უსაფრთხოების უზრუნველყოფა;  

• ინოვაციური ტექნოლოგიებისა და მეთოდოლოგიის დანერგვა; 

• ფინანსური სტაბილურობის უზრუნველყოფა. 

 

მოქმედების ფარგლები 
შპს «თბილისის სახელმწიფო სამედიცინო უნივერსიტეტის და ინგოროყვას მაღალი 

სამედიცინო ტექნოლოგიების საუნივერსიტეტო კლინიკის» კორპორატიული მმართველობის 

პოლიტიკის მოქმედების ფარგლები განსაზღვრავს იმ სუბიექტებს და ფიზიკურ პირებს, 

რომლებზეც ვრცელდება წინამდებარე დოკუმენტის მოქმედება. პოლიტიკის მოქმედების 

ფარგლების განსაზღვრა მნიშვნელოვანია კლინიკაში დასაქმებულთა როლების, 

პასუხისმგებლობების/ვალდებულებების და უფლებების გაცნობიერების თვალსაზრისით. 

ისტორიული მიმოხილვა და ძირითადი მიღწევები 
თბილისის სახელმწიფო სამედიცინო უნივერსიტეტისა და ინგოროყვას მაღალი სამედიცინო 

ტექნოლოგიების საუნივერსიტეტო კლინიკა არის ჯანდაცვის წამყვანი დაწესებულება, 

რომელიც არის მაღალი ხარისიხის ჰოლისტიკური სამედიცინო სერვისის პროვაიდერი. 

კლინიკა დაარსდა 2009 წელს და მას შემდეგ პირნათლად ასრულებს მასზე დაკისრებულ 

როლს და მოვალეობებს. 

ჩვენი მისია და ხედვა მოიცავს საზოგადოებრივი ჯანმრთელობის და ფიზიკური 

კეთილდღეობის გაუმჯობესებას, პაციენტზე ორიენტირებული ზრუნვით და ემპათიით, 

ტექნოლოგიური ინოვაციების დანერგვით, მუდმივი პროფესიული სრულყოფით და 

სამეცნიერო კვლევით. 

ჩვენი ღირებულებებია - სრულყოფილება, გამჭვირვალობა,  თანამშრომლობა და ინოვაცია. 

• სრულყოფილება: კლინიკის მიზანია სწრაფვა სრულყოფილებისაკენ, ოპერაციული 

საქმიანობის ყველა ასპექტში, კლინიკური პროცესიდან - ადმინისტრაციულ 

მართვამდე; 

• გამჭვირვალობა: კლინიკის სამედიცინო და არასამედიცინო პერსონალის ქცევის 

ძირითადი პრინციპია გამჭვირვალობასა და ეთიკაზე დაფუძნებული კომუნიკაცია; 

• თანამშრომლობა: გუნდური მუშაობა და ურთიერთთანამშრომლობა პაციენტებზე 

ზრუნვის პროცესის ოპტიმიზაციის და მუდმივი სრულყოფის მიზნით; 

• ინოვაცია: ტექნოლოგიური და სხვა ტიპის ინოვაციების დანერგვა კლინიკურ 

საქმიანობაში, სერვისების ხარისხის პერმანენტული გაუმჯობესების მიზნით. 

სერვისები და სპეციალობები 

• ანესთეზიოლოგია/რეანიმაცია 

• ბავშვთა ონკოლოგია 

• ბავშვთა რეანიმაცია 

• ბავშვთა ქირურგია 

• ბარიატრიული ქირურგია 

• გადაუდებელი ამბულატორიული მომსახურება 

• გადაუდებელი დახმარება 

• გინეკოლოგია 

• ენდოსკოპიური ქირურგია 

• ზოგადი ქირურგია 

• თორაკოქირურგია 

• ინფექციური 

• კარდიოლოგია 

• კარდიორეანიმაცია 

• კარდიოქირურგია 

• მამოლოგია 

• ნევროლოგია 

• ნეიროქირურგია 

• ნეფროლოგია 

• ონკოლოგია, რადიაციული ონკოლოგია 

• ოფთალმოლოგია და ოფთალმოქირურგია 

• პედიატრია 

• პლაზმაფერეზი 

• ტრავმატოლოგია 

• ტრანსფუზიოლოგია 

• უროლოგია 

• შინაგანი მედიცინა 

• ყბა-სახის ქირურგია 

• ჰეპატოლოგია 

ამბულატორიული სერვისები მოიცავს: სპეციალისტთა კონსულტაციას, ლაბორატორიულ 

კვლევებს, მაღალტექნოლოგიურ რადიოლოგიურ და ფუნქციურ დიაგნოსტიკას; 

ამბულატორიულ მანიპულაციებს და ჩარევებს. 

სერვისების უზრუნველყოფა 
კლინიკური სერვისი ხორციელდება შემდეგი სტრატეგიული მიდგომებით: 

• საჭიროებების შეფასება: დემოგრაფიის, ეპიდემიოლოგიური ტენდენციების, 

კლინიკური მოთხოვნილების და საზოგადოების ჯანმრთელობის საჭიროებების 

ყოვლისმომცველი ანალიზი, სერვისების განვითარების, რესურსების ოპტიმალური 

გადანაწილების და ხარისხის გაუმჯობესების მიზნით; 

• დაინტერესებული მხარეების ჩართულობა: პაციენტების, ჯანდაცვის 

პროვაიდერების, ადმინისტრატორების და სხვა დაინტერესებული პირების 

ჩართულობა სერვისების დაგეგმვა-განხორციელების პროცესებში; 

• სტრატეგიული მიზნების დასახვა: კლინიკის მისიის, ხედვის და ღირებულებების 

შესაბამისი, მკაფიო, გაზომვადი და მიღწევადი მიზნების ჩამოყალიბება, კლინიკური 

ხარისხზე, ოპერაციულ ეფექტურობაზე და ფინანსურ მდგრადობაზე ფოკუსირებით; 

• სამოქმედო გეგმის შემუშავება: დეტალური სამოქმედო გეგმის შემუშავება, 

კონკრეტული ინიციატივების, ვადების, პასუხისმგებელი მხარეების დაკონკრეტებით; 

• პროცესის მონიტორინგი და შეფასება: მძლავრი მონიტორინგის და შეფასების 

მექანიზმები, შედეგების შესაფასებლად.  

პაციენტზე ზრუნვის კოორდინაციის, რესურსების ოპტიმიზაციის, კლინიკური პროცესების 

სრულყოფის და ინოვაციების დანერგვის მეშვეობით, ჩვენ ვემსახურებით საზოგადოებრივი 

ჯანმრთელობის და ფიზიკური კეთილდღეობის გაუმჯობესებას. 

ორგანიზციული სტრუქტურა და პასუხისმგებლობები 
შპს «თბილისის სახელმწიფო სამედიცინო უნივერსიტეტის და ინგოროყვას მაღალი 

სამედიცინო ტექნოლოგიების საუნივერსიტეტო კლინიკის» კორპორატიული მმართველობა 

მოიცავს წესებს, ურთიერთობებს, სისტემებს და ჩარჩო პროცესებს, რომელთა მეშვეობითაც 

კლინიკა ხელმძღვანელობს და აკონტროლებს სერვისების მიწოდებას პაციენტებზე. 

ეფექტური მმართველობა უზრუნველყოფს საავადმყოფოს ანგარიშვალდებულებას, 

სამართლიანობას.  

 

შპს «თბილისის სახელმწიფო სამედიცინო უნივერსიტეტის და ინგოროყვას მაღალი 

სამედიცინო ტექნოლოგიების საუნივერსიტეტო კლინიკის» კორპორატიული მმართველობის 

პრინციპებია: 

• ანგარიშვალდებულება: 

o კლინიკის მენეჯმენტი ანგარიშვალდებულია დაინტერესებული მხარეების, 

მათ შორის, პაციენტების, თანამშრომლებისა და საზოგადოების წინაშე; 

o შესრულების რეგულარული მიმოხილვა და აუდიტი. 

• გამჭვირვალობა 

o გამჭვირვალობა გადაწყვეტილების მიღების პროცესებსა და ფინანსურ 

ანგარიშგებაში; 

o მკაფიო კომუნიკაცია დაინტერესებულ მხარეებთან სხვადასხვა 

კომუნიკაციური სტრატეგიების გამოყენებით. 

• ეთიკური ქცევა და კორპორაციული ერთიანობა 

o მაღალი ეთიკური სტანდარტების დაცვა და კორპორაციული ერთიანობის 

კულტურის განვითარება; 

o ქცევის კოდექსისა და ეთიკის პრინციპების დანერგვა და განუხრელი დაცვა. 

• სამართლიანობა 

o სამართლიანი მოპყრობის პრინციპების დაცვა; 

o ჯანდაცვის სერვისებზე თანაბარი ხელმისაწვდომობის უზრუნველყოფა; 

o დაასაქმების სამართლიანი პრაქტიკის განხორციელება. 

• პასუხისმგებლობა 

o პასუხისმგებლობა პაციენტებზე, პერსონალსა და საზოგადოებაზე; 

o პასუხისმგებლობა ზრუნვის ხარისხის და ეფექტურობის მუდმივ 

გაუმჯობესებაზე. 

• დაინტერესებული მხარეების ჩართულობა 

o დაინტერესებული მხარეების ჩართულობა გადაწყვეტილების მიღების 

პროცესში; 

o პაციენტებისგან, თანამშრომლებისგან და საზოგადოების წევრებისგან 

გამოხმაურებისა და ინფორმაციის რეგულარულად მოძიება. 

კლინიკის ორგანიგრამა 

კლინიკის სერვისები 

კორპორატიული მმართველობის ძირითადი კომპონენტები 

 

• კლინიკის ხელმძღვანელობა: 

o დირექტორატი: პასუხისმგებელია საავადმყოფოს ყოველდღიურ მართვაზე, 

კლინიკის კორპორატიული პოლიტიკით განსაზღვრული სტრატეგიის 

მიხედვით. 

• კომიტეტები: 

o ეთიკის კომიტეტი: უზრუნველყოფს კლინიკური პროცესის 

განხორციელებისას ეთიკური ნორმების დაცვას, ხოლო დარღვევის 

შემთხვევაში, რეაგირებს წესდებით დადგენილი კომპეტენციის ფარგლებში; 

o ინფექციების პრევენციისა და კონტროლის კომიტეტი: მონიტორინგს უწევს 

და აანალიზებს მონაცემებს კლინიკის ფარგლებში ჯანდაცვასთან 

დაკავშირებული ინფექციების შესახებ; ახორციელებს პრევენციულ და 

ელიმინაციურ ქმედებებს; 

o სამუშაო ადგილის უსაფრთხოებისა და გარემოს დაცვის კომიტეტი: 

კლინიკის ფარგლებში ავლენს, აფასებს და ამცირებს სამუშაო ადგილის 

უსაფრთხოებასთან, ოკუპაციურ ჯანმრთელობასთან და გარემოზე 

ზემოქმედებასთან დაკავშირებულ რისკებს; 

o რისკების მართვის კომიტეტი: ავლენს, აფასებს და მართავს პაციენტის 

უსაფრთხოებასთან, პერსონალის ჯანმრთელობასთან, ფინანსურ 

სტაბილურობასთან და კლინიკის რეპუტაციასთან დაკავშირებულ რისკებს; 

o ფარმაცევტული და თერაპიული კომიტეტი: ხელს უწყობს საავადმყოფოში 

მედიკამენტებისა და თერაპიული ჩარევების უსაფრთხო, ეფექტიან და 

ხარჯთეფექტურ გამოყენებას.  

პასუხისმგებლობები 
 

• გენერალური დირექტორის პასუხისმგებლობები: 

o სტრატეგიული ლიდერობა - კლინიკის მისიის, სტრატეგიული მიზნების და 

ორგანიზაციის პრიორიტეტების შემუშავება და განხორციელების პროცესის 

მართვა; 

o ორგანიზაციული მენეჯმენტი - კლინიკის პოლიტიკის, ოპერაციული 

პროცედურების და პროტოკოლების შემუშავების პროცესის 

ხელმძღვანელობა, მტკიცებულებაზე დაფუძნებული კლინიკური პრაქტიკის 

უზრუნველყოფის მიზნით. ანგარიშვალდებულების, ინოვაციების და მუდმივი 

სრულყოფის კულტურის ხელშეწყობა, ორგანიზაციული წარმატების მიღწევის 

მიზნით. კლინიკის ოპერირების პროცესის (კლინიკური საქამინობა, 

ადმინისტრაციული ფუნქციონირება, ფინანსური მენეჯმენტი, რეგულაციების 

აღსრულება) ზედამხედველობა; 

o ხარისხის და უსაფრთხოების გარანტირება 

▪ აკრედიტაციის სტანდარტებთან, რეგულაციის მოთხოვნებთან და 

ხარისხის უზრუნველყოფის პროტოკოლებთან შესაბამისობის 

უზრუნველყოფა, პაციენტის უსაფრთხოების, კლინიკური ხარისხის და 

ჯანდაცვის უმაღლესი სტანდარტების შესანარჩუნებლად; 

▪ ხარისხის გაუმჯობესების ინიციატივების, პაციენტის უსაფრთხოების 

პროტოკოლების და რისკის მართვის სტრატეგიების იმპლემენტაცია, 

გვერდითი მოვლენების თავიდან ასაცილებლად და პაციენტთა 

მოვლის ხარისხის გასაუმჯობესებლად; 

▪ შესრულების ძირითადი ინდიკატორების, კლინიკური შედეგების და 

პაციენტის კმაყოფილების მეტრიკის მონიტორინგი. 

o ფინანსური მდგრადობის უზრუნველყოფა - საავადმყოფოს გრძელვადიანი 

ფინანსური მდგრადობის და სიცოცხლის-უნარიანობის უზრუნველსაყოფად 

სტრატეგიული ფინანსური გეგმის შემუშავება და განხორციელება. 

 

• გენერალური დირექტორის მოადგილე კლინიკურ დარგში (კლინიკური 

დირექტორი) 

o კლინიკური ზედამხედველობა და ლიდერობა 

▪ დეპარტამენტის ხელმძღვანელებთან, სამედიცინო პერსონალთან და 

ინტერდისციპლინურ გუნდებთან თანამშრომლობა, სტრატეგიული 

ინიციატივების შემუშავების/განხორციელების და კლინიკური 

შედეგების, პაციენტის უსაფრთხოების და მოვლის საერთო ხარისხის 

გაუმჯობესების მიზნით;  

▪ კლინიკური სრულყოფილების, ინოვაციების და მუდმივი 

გაუმჯობესების კულტურის ხელშეწყობა; უახლესი სამედიცინო 

მიღწევების, საუკეთესო პრაქტიკისა და ტექნოლოგიური ინოვაციების 

მოძიება და იმპლემენტაციის ხელშეწყობა. 

o ხარისხის უზრუნველყოფა და პაციენტის უსაფრთხოება - კლინიკური 

პროცესების, მათი შედეგების და არასასურველი მოვლენების რეგულარული 

მიმოხილვა და აუდიტი, გაუმჯობესების შესაძლებლობების და 

მაკორექტირებელი ქმედებების განხორციელების მიზნით; 

o კლინიკური განათლება და პროფესიული განვითარება 

▪ მუდმივი კლინიკური განათლების, ტრენინგის და პროფესიული 

განვითარების ხელშეწყობა, კლინიკური უნარების, კრიტიკული 

აზროვნების ხელშეწყობის და პაციენტებზე ზრუნვის გაუმჯობესების 

მიზნით; 

▪ ახალბედა სპეციალისტების, რეზიდენტების და სტუდენტების 

ხელმძღვანელობა და მხარდაჭერა,  კლინიკური ცოდნის, უნარების და 

პროფესიული ზრდის გაუმჯობესების მიზნით. 

o კლინიკური კვლევა და ინოვაცია 

▪ კვლევითი საქმიანობის ხელშეწყობა და სამეცნიერო პუბლიკაციების 

პროდუქციის წახალისება,  კლინიკური აზროვნების გაუმჯობესების და 

პაციენტის მოვლის გაუმჯობესების მიზნით; 

▪ აკადემიურ დაწესებულებებთან, კვლევით პარტნიორებთან 

თანამშრომლობის ხელშეწყობა, კლინიკური კვლევების, ინოვაციური 

თერაპიული საშუალებების და ტექნოლოგიების დანერგვის მიზნით. 

 

• ადმინისტრაციული დირექტორი 

o სტრატეგიული დაგეგმვა და მართვა 

▪ ადმინისტრაციული მომსახურების სტრატეგიული გეგმების, მიზნების 

და ამოცანების შემუშავება და განხორციელება, კლინიკის მისიის, 

ხედვის და სტრატეგიული პრიორიტეტების შესაბამისად; 

▪ კლინიკის მენეჯმენტთან, დეპარტამენტის ხელმძღვანელებთან და 

ძირითად დაინტერესებულ მხარეებთან კოორდინაცია, პოლიტიკის, 

პროცედურების და პროტოკოლების ჩამოყალიბების პროცესში, 

ადმინისტრაციული მენეჯმენტის და ოპერაციული ეფექტურობის 

გაზრდის მიზნით. 

o ადამიანური რესურსების მართვა 

▪ პოზიტიური სამუშაო გარემოს, თანამშრომელთა ჩართულობის და 

პროფესიული ზრდის ხელშეწყობა, ეფექტური კომუნიკაციური 

სტრატეგიების გამოყენების გზით; 

▪ ადამიანური რესურსების მართვის ზედამხედველობა და 

თანამშრომლებთან ურთიერთობა, კვალიფიციური და 

მოტივირებული სამუშაო ძალის უზრუნველყოფის მიზნით; 

▪ საფინანსო და ბუღალტრულ დანაყოფებთან თანამშრომლობა, 

ფინანსური ანგარიშების, ანალიზის და პრეზენტაციების მომზადების 

მიზნით; 

▪ საგანგებო სიტუაციების მართვის გეგმების, კატასტროფებზე 

რეაგირების პროტოკოლების და ბიზნესის უწყვეტობის სტრატეგიების 

შემუშავება, კლინიკის ფუნქციონირების და მომსახურეობის 

უწყვეტობის უზრუნველყოფის მიზნით; 

o სამედიცინო შემთხვევების მართვა - სამედიცინო მომსახურების ფინანსური 

შეფასება და დაგეგმვა, სადაზღვევო დაფარვის უზრუნველყოფა,  ფინანსური 

გეგმებისა და გადახდის ვარიანტების შემუშავება. 

• ფინანსური დირექტორი 

o ფინანსური დაგეგმვა და ბიუჯეტირება - ფინანსური გეგმების და ბიუჯეტის 

შემუშავება და განხორციელება, კლინიკის სტრატეგიული მიზნების 

შესაბამისად, ფინანსური ტენდენციების პროგნოზირების, ანალიზის და 

რეკომენდაციების გენერაციის გზით;  

o ფინანსური ანგარიშგება - დროული და ზუსტი ფინანსური ანგარიშების 

მომზადება ანგარიშგების მარეგულირებელი მოთხოვნის შესაბამისად და 

წარდგენა კლინიკის მენეჯმენტისთვის; 

o ხარჯების კონტროლი და ხარჯების მენეჯმენტი - ხარჯების შემცირების და 

ეფექტურობის გაუმჯობესების შესაძლებლობების იდენტიფიცირება; 

o ფულადი ნაკადების მართვა - ფულადი ნაკადების მართვა, მიმდინარე 

ოპერაციების და სტრატეგიული ინვესტიციების საკმარისი ლიკვიდურობის 

უზრუნველყოფის მიზნით; 

o ფინანსური სტრატეგიის შემუშავება - მენეჯმენტის რგოლებთან 

თანამშრომლობა, კლინიკის მისიის/ხედვის და ბაზრის 

დინამიკის/ტენდენციების შესაბამისი გრძელვადიანი ფინანსური 

სტრატეგიების შემუშავების მიზნით. 

 

• სამედიცინო შემთხვევის მართვის სამსახური  

o ფინანსური შეფასება და დაგეგმვა 

▪ ყოვლისმომცველი ფინანსური ანალიზი და სადაზღვევო დაფარვის 

შეფასება, პერსონალიზებული ფინანსური გეგმების და გადახდის 

ვარიანტების შემუშავების მიზნით; 

▪ თანამშრომლობა პაციენტებთან და მათ ოჯახის წევრებთან, 

ფინანსური დახმარების პროგრამების, საქველმოქმედო მოვლის 

ვარიანტების და მთავრობის მიერ დაფინანსებული სარგებელის 

დასადგენის და ფინანსური ტვირთის შემსუბუქების მიზნით; 

▪ პაციენტების ფინანსური კონსულტაცია და ინფორმირებული 

გადაწყვეტილებების მიღების ხელშეწყობა,  ჯანდაცვის დაფინანსების 

წყაროების, კომპლექსური სადაზღვევო პოლისების და ბილინგის 

პროცესების გაცნობის გზით; 

▪ პაციენტების ფინანსური ანგარიშების, გადახდის გეგმების და 

ფინანსური დახმარების განაცხადების კონტროლი და ფინანსური 

დახმარების მოთხოვნების დროული დამუშავება. 

 

• მთავარი ექთანი 

o კლინიკის საექთნო პერსონალის ხელმძღვანელობა, მტკიცებულებებზე 

დაფუძნებული პრაქტიკის, საექთნო სტანდარტების და მარეგულირებელი 

მოთხოვნების დაცვით; 

o საექთნო საქმის სრულყოფილების, ინოვაციების და მუდმივი გაუმჯობესების 

კულტურის ხელშეწყობა; 

o სწავლების/ტრენინგის და პროფესიული განვითარების საჭიროებების 

იდენტიფიცირება; საექთნო პერსონალის უწყვეტი განათლების პროცესის 

უზრუნველყოფა; 

o საექთნო პერსონალის პროფესიული და კარიერული ზრდის კულტურის 

ხელშეწყობა; 

o პაციენტთა მოვლის პროცესზე მეთვალყურეობა და კორექტირება, პროცესის 

მუდმივი გაუმჯობესების მიზნით; 

o დეპარტამენტების საშუალო და უმცროსი სამედიცინო პერსონალის 

კვალიფიკაციის, სამუშაო გარემოს, დისციპლინის, შესრულებული სამუშაოს 

ხარისხის კონტროლი;  

o პაციენტის დანიშნულების შესრულების, მედიკამენტების და სახარჯი 

მასალების ხარჯვის და პროგრამული გატარების პროცესის მონიტორინგი. 

 

• ეპიდემიოლოგი 

o დაავადების მეთვალყურეობა და მონიტორინგი 

▪ შეაგროვოს, გაანალიზოს მონაცემები დაავადებათა 

ინციდენტობის/პრევალირების და ტენდენციების თაობაზე 

ინფორმაციის შეგროვება და ანალიზი, მოსახლეობის ჯანმრთელობის 

მდგომარეობის მონიტორინგის და ჯანმრთელობის მოსალოდნელი 

საფრთხეების იდენტიფიცირების მიზნით; 

▪ ჯანმრთელობის საფრთხეების და ჯანმრთელობის სხვა 

ინდიკატორების მონიტორინგი და კონტროლი, ეპიდემიოლოგიური 

მეთოდების, სტატისტიკური ანალიზისა და საზოგადოებრივი 

ჯანდაცვის ინფორმატიკის გამოყენების გზით; 

▪ საზოგადოებრივი ჯანდაცვის სააგენტოებთან, ჯანდაცვის 

პროვაიდერებთან, ლაბორატორიებთან და სხვა დაინტერესებულ 

მხარეებთან თანამშრომლობა, ზედამხედველობის სისტემების 

ჩამოყალიბების, მონაცემთა გაზიარების ხელშეწყობის და 

დაავადებათა დროული გამოვლენის მიზნით. 

o ეპიდემიის გამოკვლევა და კონტროლი 

▪ ინფექციური პათოლოგიების, საკვებისმიერი დაავადებების და 

საზოგადოებრივი ჯანმრთელობის სხვა გადაუდებელი შემთხვევების 

გავრცელების შესწავლა, ეპიდემიოლოგიური კვლევების, 

ინტერვიუების და გარემოსდაცვითი შეფასებების წარმოება, 

ინფექციის წყაროების და გადაცემის გზების იდენტიფიცირების 

მიზნით; 

▪ ინფექციის კონტროლის ზომების (კარანტინი, იზოლაცია, კონტაქტის 

მიკვლევა და ვაქცინაცია) გატარება, დაავადების გავრცელების 

პრევენციის მიზნით; 

▪ ჯანდაცვის პროვაიდერებთან, ინფექციების კონტროლის 

ინსტიტუციებთან და სასწრაფო დახმარების დაწესებულებებთან 

თანამშრომლობა, საზოგადოებრივი ჯანდაცვის საფრთხეების 

კონტროლის მიზნით; 

▪ ეპიდემიოლოგიური დასკვნების/რეკომენდაციების შემუშავება, 

ჯანდაცვის პროფესიონალების და საზოგადოების ინფორმირება,   

ინფორმირებული გადაწყვეტილების და ქცევის ხელშეწყოის მიზნით; 

o ბიოსამედიცინო ნარჩენების მართვა - კლინიკის ბიოსამედიცინო ნარჩენების 

უსაფრთხო შეგროვების, შენახვის და განკარგვის ზედამხედველობა, 

მარეგულირებელი მოთხოვნებისა და ინფექციის კონტროლის 

პროტოკოლების შესაბამისად.             

 

• ამბულატორია 

o პირველადი ჯანდაცვის სერვისები - ყოვლისმომცველი პირველადი 

ჯანდაცვის სერვისები, მათ შორის პრევენციული დახმარება, ჯანმრთელობის 

სკრინინგები, ქრონიკული დაავადებების მენეჯმენტი და მწვავე 

ავადმყოფობის მართვა; 

o პაციენტის შეფასება და ტრიაჟი 

▪ სიმპტომების და ჩივილების შეფასება, ანამნეზის შეგროვება, 

ფიზიკური გამოკვლევები, სავარაუდო დიაგნოზის ჩამოყალიბების და 

მოვლის/მკურნალობის გეგმის შემუშავების მიზნით; 

▪ პაციენტების ტრიაჟირება მდგომარეობის სიმწვავის საფუძველზე, 

გადაუდებელი დახმარების საჭიროების იდენტიფიცირების გზით; 

▪ თანამშრომლობა სპეციალისტებთან, პაციენტთა ამბულატორიული 

ნაკადის ეფექტური მართვის მიზნით; 

o დიაგნოსტიკური და თერაპიული ჩარევები 

▪ კომპეტენციის ფარგლებში შემავალი დიაგნოსტიკური პროცედურების 

და თერაპიული ჩარევების განხორციელება; 

▪ სამედიცინო ჩარევების დროს პაციენტის კომფორტის და 

უსაფრთხოების უზრუნველყოფა, სტერილური ტექნიკის და ინფექციის 

კონტროლის პროტოკოლების დაცვა; 

▪ პაციენტთა ინფორმირება მკურნალობის გეგმებზე, დანიშნულ 

მედიკამენტებზე, თვითმოვლის სტრატეგიებსა და ჯანმრთელობის 

პრევენციულ სტრატეგიებზე; 

o ქრონიკული დაავადების მენეჯმენტი და მოვლის კოორდინაცია 

▪ თანამშრომლობა ჯანდაცვის პროვაიდერებთან, მოვლის 

კოორდინატორებთან და შემთხვევის მენეჯერებთან, ქრონიკული 

დაავადებების მქონე პაციენტებისთვის მოვლის გეგმების შემუშავების 

და განხორციელების მიზნით; 

▪ პაციენტთა ჯანმრთელობის მდგომარეობის და თერაპიული 

ამყოლობის მონიტორინგი, რეგულარული საკონტროლო ვიზიტების 

(შესაბამისი კვლევებით) და ფარმაკოთერაპიის რეჟიმის კორექციის 

გზით; 

▪ სპეციალიზებულ პროვაიდერებთან, დიაგნოსტიკურ სერვისებთან, 

მხარდაჭერის პროგრამებთან პაციენტთა მიმართვის კოორდინაცია, 

მოვლის უწყვეტობის უზრუნველყოფის მიზნით. 

 

• ადამიანური რესურესების (HR) სამსახური 

o თანამშრომელთა დაქირავების სტრატეგიების შემუშავება და 

განხორციელება, სხვადასხვა პოზიციაზე კვალიფიციური კანდიდატების 

მოსაზიდად, ვაკანსიების გამოქვეყნების, რეზიუმეს შემოწმების, გასაუბრების 

და დასაქმების გადაწყვეტილების მიღების მეშვეობით; 

o ახალ დაქირავებულთა მიღების პროცესის კოორდინაცია და მათთვის საჭირო 

ინფორმაციის მიზოდება; 

o ადამიანური რესურსების ადმინისტრირება და თანამშრომელთა თაობაზე 

ინფორმაციის შეგროვება/შენახვა, პერსონალურ მონაცემთა დაცვის 

რეგულაციების და კონფიდენციალურობის სტანდარტების შესაბამისად; 

o რეაგირება თანამშრომელთა საჩივრებზე/განცხადებებეზე, კონფლიქტების 

მოგვარების გეგმების შემუშავების და პოზიტიური ურთიერთობების 

ხელშეწყობის გზით. 

 

• საზოგადოებრივი ურთიერთობების (PR) სამსახური 

o მედიასთან ურთიერთობა - ჟურნალისტებთან, რეპორტიორებთან და მედია 

საშუალებებთან ურთიერთობის განვითარება, კლინიკის საქმიანობის, 

მიღწევების და ინიციატივების პოზიტიური გაშუქების მიზნით; 

o კრიზისული კომუნიკაციები - კრიზისული კომუნიკაციის გეგმების შემუშავება 

და განხორციელება, პოტენციური პრობლემების (მაგ., სამედიცინო 

შეცდომები) ან საგანგებო სიტუაციების მართვის და ნეგატიური ზემოქმედების 

შემცირების მიზნით. კლინიკის სპიკერის მოვალეობის შესრულება კრიზისული 

სიტუაციების დროს; 

o შიდა კომუნიკაციები - შიდა საკომუნიკაციო სტრატეგიების შემუშავება და 

განხორციელება, კლინიკის პერსონალის ინფორმირებულობის და 

ჩართულობის უზრუნველყოფის მიზნით; 

o სოციალური მედიის მენეჯმენტი - კლინიკის სოციალური მედიის 

ანგარიშების მართვა, მუდმივი საზოგადოებრივი ჩართულობის 

უზრუნველყოფის მიზნით; 

o ბრენდის მენეჯმენტი - კლინიკის ბრენდის რეპუტაციის დაცვა და 

გაძლიერება, მიმოხილვების მონიტორინგის, უარყოფით გამოხმაურებებზე 

დროული და ადეკვატური რეაგირების და პაციენტის დადებითი 

გამოცდილების გაზიარების გზით; 

o ღონისძიების დაგეგმვა და ხელშეწყობა - ღონისძიებების (მაგ., ღია კარის 

დღე, ჯანდაცვის ბაზრობები და საგანმანათლებლო სემინარები) დაგეგმვა და 

განხორციელება.  

 

• იურიდიული სამსახური 

o ლეგალური შესაბამისობა - ჯანდაცვის მარეგულირებელ კანონებთან და 

რეგულაციებთან შესაბამისობის უზრუნველყოფა და მონიტორინგი; 

o კონტრაქტების განხილვა და მოლაპარაკება - მომწოდებლებთან, ჯანდაცვის 

პროვაიდერებთან და სხვა მხარეებთან კონტრაქტების გაფორმება და 

შესრულების მონიტორინგი, კლინიკის ინტერესების დაცვის 

უზრუნველყოფით; 

o სამედიცინო შეცდომების დაცვა 

▪ კლინიკის წინააღმდეგ წარდგენილ სამედიცინო შეცდომების შესახებ 

საჩივრებში ან სასამართლოში იურიდიული წარმომადგენლობის 

უზრუნველყოფა; 

▪ პაციენტთა კანონიერი უფლებების და ინტერესებს დაცვა ისეთ 

საკითხებში, როგორიცაა ინფორმირებული თანხმობა, სამედიცინო 

გადაწყვეტილების მიღება და სამედიცინო ჩანაწერების 

ხელმისაწვდომობა; 

o შრომისა და დასაქმების კანონის დაცვა - კონსულტირება შრომის და შრომითი 

სამართლის საკითხებში, მათ შორის თანამშრომლებთან ურთიერთობის, 

დისკრიმინაციის პრეტენზიების, ხელფასის და საათობრივი დატვირთვის 

საკითხებზე და შეღავათებზე.  

 

• ხარისხის კონტროლის სამსახური 

o ხარისხის სტანდარტების შემუშავება - ხარისხის სტანდარტების, 

გაიდლაინების და პროტოკოლების (მათ შორის, სამედიცინო პროცედურების, 

ინფექციის კონტროლის, მედიკამენტების მენეჯმენტის, პაციენტის 

უსაფრთხოების და ა.შ.) შემუშავება და დანერგვა; 

o კლინიკური ეფექტურობის მონიტორინგი - კლინიკური მუშაობის 

ინდიკატორების (მაგ., ლეტალობის მაჩვენებელი, რეჰოსპიტალიზაციის 

მაჩვენებელი, გართულებების ინციდენტობა) მონიტორინგი და შეფასება, 

კლინიკური პროტოკოლების და საუკეთესო პრაქტიკის განხორციელების 

ხელშეწყობა; 

o ხარისხის გაუმჯობესების ინიციატივები - გაუმჯობესების საჭიროების მქონე 

სფეროების იდენტიფიცირება, მონაცემთა ანალიზის, პაციენტების, 

პერსონალის და დაინტერესებული მხარეების უკუკავშირის საფუძველზე. 

ხარისხის გაუმჯობესების ინიციატივების შემუშავება და განხორციელება 

ნაკლოვანებების აღმოსაფხვრელად და პაციენტის მოვლის შედეგების 

გასაუმჯობესებლად; 

o პაციენტების კმაყოფილების გამოკითხვები - პაციენტების კმაყოფილების 

გამოკითხვების ჩატარება სამედიცინო მომსახურების ხარისხის 

შესაფასებლად; გამოკითხვის შედეგების გაანალიზება ძლიერი სფეროებისა 

და გაუმჯობესების შესაძლებლობების დასადგენად; 

o რისკის მენეჯმენტი - პაციენტის უსაფრთხოების და მომსახურების ხარისხის 

პოტენციური რისკების (მაგ., სამედიცინო შეცდომები, გვერდითი მოვლენები 

და ა.შ.) იდენტიფიცირება; რისკის შემცირების სტრატეგიებისა და 

პროტოკოლების დანერგვა ინციდენტების თავიდან ასაცილებლად და 

პაციენტებისთვის ზიანის მინიმიზაციის მიზნით. 

 

• სტატისტიკის სამსახური 

o მონაცემთა შეგროვება - მონაცემების შეგროვება სხვადასხვა წყაროდან (მაგ.,  

ჯანმრთელობის ელექტრონული ჩანაწერები (EHR), ადმინისტრაციულ 

მონაცემთა ბაზები, პაციენტების გამოკითხვები და კლინიკური კვლევები); 

o მონაცემთა გაწმენდა და მომზადება - მონაცემთა ხარისხის და სიზუსტის 

უზრუნველყოფა წინასწარი დამუშავებით, შეცდომების ან შეუსაბამობების 

იდენტიფიცირებით, კორექტირებით და ანალიზისთვის მონაცემთა 

ფორმატების სტანდარტიზებით; 

o აღწერილობითი სტატისტიკა - ჯანდაცვის მონაცემების ანალიზი და შეჯამება 

აღწერილობითი სტატისტიკის გამოყენებით. 

 

• რეგისტრატურა 

o პაციენტთა რეესტრის მენეჯმენტი - პაციენტების რეესტრის წარმოება 

კონკრეტული სამედიცინო მდგომარეობის, დაავადებების ან პროცედურების 

კრიტერიუმით, რაც მოიცავს ისეთი მონაცემების შეგროვებას და რეესტრში 

რეგისტრაციას, როგორებიცაა: დემოგრაფიული მონაცემები, დიაგნოსტიკური 

კოდები, მკურნალობის ისტორია და შედეგები; 

o მონაცემთა შეგროვება და შეყვანა - მონაცემების შეგროვება ჯანმრთელობის 

ელექტრონული ჩანაწერებიდან (EHR), ლაბორატორიული შედეგებიდან, 

დიაგნოსტიკური ტესტებიდან ან სხვა წყაროებიდან და მათი ზუსტი 

რეგისტრაცია მონაცემთა რეესტრის ბაზაში. 

 

• საინფორმაციო ტექნოლოგიების (IT) სამსახური 

o კლინიკური სისტემების მხარდაჭერა - კლინიკური სისტემების და 

აპლიკაციების (მაგ., ელექტრონული გამოწერის სისტემები, 

ლაბორატორიული საინფორმაციო სისტემები, რადიოლოგიური 

გამომსახველობითი სისტემები და პაციენტის მონიტორინგის 

მოწყობილობები) ტექნიკური მხარდაჭერა, პრობლემების მოგვარების და 

სისტემური ხარვეზების გამოსწორების გზით; 

o ქსელის  მენეჯმენტი - საავადმყოფოს ქსელის  (სადენიანი ანდა უსადენო 

ქსელები, მარშრუტიზატირები, გადამრთველები და ა.შ.) მართვა, გამართული 

მუშაობის, საიმედოობის და უსაფრთხოების უზრუნველყოფის მიზნით; 

o კიბერუსაფრთხოება 

▪ კიბერუსაფრთხოების მკაცრი ზომების დანერგვა და შენარჩუნება 

პაციენტების სენსიტიური ინფორმაციის დასაცავად და 

არაავტორიზებული წვდომის, მონაცემთა არალეგალური მოპოვების 

მცდელობის და კიბერშეტევების თავიდან ასაცილებლად; 

▪ უსაფრთხოების რეგულარული შეფასებების ჩატარება და 

უსაფრთხოების შესახებ ინფორმირებულობის ტრენინგი 

პერსონალისთვის; 

▪ სამედიცინო მოწყობილობებსა და EHR სისტემებს შორის 

თავსებადობის უზრუნველყოფა კლინიკური სამუშაოების 

გამარტივების და პაციენტის უსაფრთხოების გაუმჯობესების მიზნით; 

o სატელეკომუნიკაციო სერვისები - საავადმყოფოს საკომუნიკაციო სისტემების 

მართვა, მათ შორის სატელეფონო სისტემები, ხმოვანი IP (VoIP) ქსელები, 

პეიჯინგის სისტემები და უკაბელო საკომუნიკაციო მოწყობილობები. 

სატელეკომუნიკაციო აღჭურვილობის ინსტალაცია, კონფიგურაცია და მართვა 

პერსონალის კომუნიკაციის და პაციენტის მოვლის კოორდინაციის 

მხარდასაჭერად. 

 

• ტექნიკური სამსახური 

o სამედიცინო აღჭურვილობის მოვლა - სამედიცინო მოწყობილობების და 

აღჭურვილობის პროფილაქტიკური მოვლა, კალიბრაცია და შეკეთება, 

უსაფრთხოების სტანდარტების და მარეგულირებელი მოთხოვნების დაცვით; 

o დაწესებულების მოვლა და შეკეთება - კლინიკის ობიექტების მოვლა და 

შეკეთება. შენობის ინფრასტრუქტურის პრობლემების (მაგ., 

ელექტროენერგიის გათიშვა, წყლის გაჟონვა და ტემპერატურის კონტროლის 

პრობლემები) მოგვარება; 

o უსაფრთხოების სისტემების მენეჯმენტი 

▪ უსაფრთხოების სისტემების მართვა კლინიკის ობიექტების, 

პერსონალის და პაციენტების დასაცავად; 

▪ უსაფრთხოების კამერების, სიგნალიზაციისა და წვდომის კონტროლის 

სისტემების ინსტალაცია, კონფიგურაცია და მართვა, 

არაავტორიზებული წვდომის თავიდან აცილების და უსაფრთხო 

გარემოს უზრუნველყოფის მიზნით; 

▪ ურთიერთობა გარე მომწოდებლებთან და სერვისის 

პროვაიდერებთან, ტექნიკური მხარდაჭერის, აღჭურვილობის მართივს 

და სარემონტო მომსახურების მიზნით. 

 

• სისხლის ბანკი - სისხლის ბანკი ანუ სისხლის გადასხმის სერვისი, გადამწვეტ როლს 

ასრულებს კლინიკის სრულფასოვანი ფუნქციონირებისთვის და უზრუნველყოფს 

უსაფრთხო და თავსებადი სისხლის პროდუქტების ხელმისაწვდომობას 

ტრანსფუზიის საჭიროების მქონე პაციენტებისთვის. 

o სისხლის შეგროვება - ნებაყოფლობითი დონორებისგან სისხლის დონაციის 

ორგანიზება და ზედამხედველობა, დონორთა სწორი შერჩევის და  

უსაფრთხოების წესების სრული დაცვით; 

o სისხლის ტესტირება და სკრინინგი - სისხლის ტესტირების წესების მკაცრი 

დაცვა და სკრინინგი ინფექციურ დაავადებებზე (აივ, ჰეპატიტი და სიფილისი), 

თავსებადობაზე და სხვა მარკერებზე, ტრანსფუზიისთვის უსაფრთხო და 

თავსებადი პროდუქტების მისაღებად;  

o სისხლის კომპონენტის მომზადება - სისხლის დამუშავება სისხლის 

სხვადასხვა კომპონენტების (ერითროციტული მასა, თრომბოციტული მასა, 

პლაზმა, კრიოპრეიპიტატი და ა.შ.) მისაღებად; სისხლის კომპონენტების 

ადეკვატური მარკირება და შენახვა დადგენილი პროტოკოლების მიხედვით; 

o ინვენტარის მართვა - ტრანსფუზიის საჭიროების ადეკვატური 

დაკმაყოფილების მიზნით, სისხლის პროდუქტების ინვენტარის მართვა; 

მარაგების, ვარგისიანობის და პროდუქტის გამოყენების ნიმუშების 

მონიტორინგი, ნარჩენების მინიმიზაციის და მარაგის საჭირო მაჩვენებლის 

შესანარჩუნებლად; 

o ტრანსფუზიის თავსებადობის ტესტირება - ტრანსფუზიის წინ 

თავსებადობის ტესტის (კროსმეჩინგი და ანტისხეულების სკრინინგი) 

წარმოება; საჭიროების შემთხვევაში პირდაპირი ანტიგლობულინის 

ტესტირების (DAT) და სხვა სპეციალიზებული ტესტების ჩატარება; 

o სწრაფი წვდომა - პროდუქტების სწრაფი წვდომის უზრუნველყოფა 

პაციენტებისთვის, რომლებსაც გადაუდებლად ესაჭიროებათ ტრანსფუზია; 

o ხარისხის უზრუნველყოფა - ხარისხის უზრუნველყოფის პროგრამების 

განხორციელება, მარეგულირებელი მოთხოვნების და აკრედიტაციის 

სტანდარტების დაცვა; 

o პერსონალის ტრენინგი და განათლება - სისხლის ბანკის თანამშრომლების 

მუდმივი განათლება და ტრენინგი, სისხლის ბანკის პროცედურების, 

ტრანსფუზიური მედიცინის პრინციპების, უსაფრთხოების პროტოკოლების და 

მარეგულირებელი მოთხოვნების თაობაზე.  

• ბუღალტერია 

o ფინანსური ანგარიშგება - ფინანსური ანგარიშგების მომზადება, მათ შორის 

შემოსავლის ანგარიშგება, ბალანსი და ფულადი ნაკადების ანგარიშგება, 

კლინიკის ფინანსური საქმიანობის მიმოხილვის მიზნით; 

o ბიუჯეტირება და პროგნოზირება - წლიური საოპერაციო ბიუჯეტის და 

ფინანსური პროგნოზების შემუშავება, დეპარტამენტის ხელმძღვანელებთან 

თანამშრომლობით. ბიუჯეტის შესრულების მონიტორინგი, განსხვავებების 

ანალიზი და საჭიროებისამებრ, კორექტირება, ფინანსური მიზნების 

მისაღწევად; 

o გადასახადების მართვა - ინვოისების დამუშავება, სიზუსტის და ვალიდობის 

დამოწმება; გადახდების დაგეგმვა მომწოდებლებისთვის და სერვისის 

პროვაიდერებისთვის. დროული გადახდის უზრუნველყოფა მომწოდებელთან 

პოზიტიური ურთიერთობების შესანარჩუნებლად და გადახდის დაგვიანების 

თავიდან ასაცილებლად; 

o ფინანსური ანალიზი - ისეთი ინდიკატორების (KPIs) ანალიზი, როგორიცაა 

მომგებიანობის კოეფიციენტები, საოპერაციო მარჟა და შემოსავლების ზრდის 

ტემპები; 

o ფინანსური დაგეგმვა და სტრატეგია - მონაწილეობა სტრატეგიული 

დაგეგმვის ინიციატივებსა და ფინანსური გადაწყვეტილებების მიღების 

პროცესებში, კლინიკის გრძელვადიანი ზრდის და მდგრადობის 

უზრუნველყოფის მიზნით. მენეჯმენტისთვის ფინანსური რეკომენდაციების 

მიწოდება, ფინანსური ანალიზის და პროგნოზირების საფუძველზე . 

 

• ლოჯისტიკის სამსახური 

o მიწოდების ჯაჭვის მენეჯმენტი - შესყიდვის პროცესებზე, ინვენტარის 

მენეჯმენტის, სამედიცინო მარაგების, ფარმაცევტული საშუალებების და 

პაციენტების მოვლისთვის საჭირო აღჭურვილობის განაწილებაზე 

ზედამხედველობა. თანამშრომლობა მომწოდებლებთან, დროული 

მიწოდებისა და ეკონომიური შესყიდვის უზრუნველყოფის მიზნით; 

o ინვენტარის კონტროლი - ინვენტარის მონიტორინგი და კონტროლი, 

დეფიციტის ან ჭარბი მარაგების პრევენციის მიზნით;  

o დისტრიბუცია და ლოჯისტიკა - მარაგების და აღჭურვილობის განაწილების 

დაგეგმვა და კოორდინაცია. განაწილების გრაფიკების, მარშრუტების და 

მიწოდების პროტოკოლების შემუშავება, დროული და ეფექტური მიწოდების 

უზრუნველყოფის მიზნით. 

 

• ფარმაცევტი 

o მედიკამენტების გაცემა 

▪ დანიშნული მედიკამენტების გაცემა სტაციონარული პაციენტების 

საჭიროებისთვის; 

▪ მედიკამენტების შეკვეთების გადამოწმება და მედიკამენტების ზუსტი 

გაცემის უზრუნველყოფა, შესაბამისი დოზებით და დოზირების 

ფორმებით; 

o მედიკამენტების მიმოხილვა და მონიტორინგი 

▪ დანიშნულების განხილვა გამოწერილი მედიკამენტების 

მიზანშეწონილობის, ეფექტურობის და უსაფრთხოების შეფასების 

მიზნით; 

▪ პაციენტების მონიტორინგი ნარკოტიკების პოტენციური ეფექტების, 

წამლის გვერდითი რეაქციების და წამალთა ურთიერთქმედების 

თაობაზე; 

▪ კლინიკურ-ფარმაკოლოგიური კონსულტაცია და ინფორმაციის 

მიწოდება სპეციალისტებისთვის; 

o აფთიაქის ოპერაციების მენეჯმენტი - აფთიაქის ოპერაციების 

ზედამხედველობა, მედიკამენტების შესყიდვის, ინვენტარის მენეჯმენტის და 

განაწილების ჩათვლით. მედიკამენტების შენახვა, დამუშავება და გაცემა 

წამლების უსაფრთხოების რეგულაციების და საუკეთესო პრაქტიკის 

მოთხოვნების შესაბამისად. 

 

• კანცელარია 

o ახორციელებს საქმის წარმოების ერთიან პროცესს, კლინიკაში მოქმედი 

სამართლებრივი აქტების გათვალისწინებით; 

o საქმის წარმოების ერთიანი წესების და ნორმატივების შესაბამისად, ნერგავს 

დოკუმენტების წარმოების და ბრუნვის უნიფიცირებულ წესს, ახორციელებს 

შესრულების კონტროლს და არსებული წესის მიხედვით აწარმოებს 

დასრულებული დოკუმენტაციის არქივაციას, აღრიცხვას, დახარისხებას, 

სისტემატიზაციას და შენახვას; 

o ახორიცელებს შემოსული დოკუმენტების დროულ განხილვას და 

ადრესატისადმი წარდგენას. 

 

• საგარეო ურთიერთობების სამსახური 

o აწარმოებს მარკეტინგულ კამპანიებს და შეიმუშავებს ინიციატივებს 

საერთაშორისო პაციენტების მოსაზიდად; 

o თვალყურს ადევნებს საერთაშორისო ბაზრის ტენდენციებს; 

o უზრუნველყოფს ჯანდაცვის საგანმანათლებლო პროგრამებში ჩართულობას; 

ეძებს ინოვაციური მეთოდების და ტექნოლოგიების დანერგვის გზებს.  

განვითარების სტრატეგიული გეგმა 

შესავალი 

შპს «თბილისის სახელმწიფო სამედიცინო უნივერსიტეტის და ინგოროყვას მაღალი 

სამედიცინო ტექნოლოგიების საუნივერსიტეტო კლინიკის» სტრატეგიული განვითრების 

გეგმა გათვლილია 5 წლიან პერიოდზე და მოიცავს რთიერთდაკავშირებული მოკლე-, 

საშუალო- და გრძელვადიან მიზნებს.  აღნიშნული სტრატეგიული განვითარების გეგმა 

წარმოადგენს ვიზუალურად მარტივად აღსაქმელ დოკუმენტს, სადაც ყველა მიზანი 

წარმოდგენილია კონკრეტული შესრულების ინდიკატორით KPI-ით, პროგრესის გაზომვის 

შესაძლებლობით. კლინიკის ეფექტური მართვის უზრუნველსაყოფად, სტრატეგიული 

განვითარების გეგმის ფარგლებში, განსაკუთრებული ყურადღება ექცევა ქვემოთ 

ჩამოთვლილი პრიორიტეტული მიმართულებების უწყვეტ გაუმჯობესებას: 

 

გეგმის მიზანი 

საავადმყოფოს განვითარების გეგმის მიზანი მრავალმხრივია და მოიცავს სხვადასხვა 

ქვემიზნებს, კლინიკის მიერ მოწოდებული ჯანდაცვის სერვისების ზრდის, მდგრადობის და 

გაძლიერების უზრუნველყოფაზე აქცენტირებით: 

• სტრატეგიული მიმართულება - კლინიკის ზრდის და განვითარების მისიის 

შესაბამისი გრძელვადიანი სტრატეგიული მიზნები და ამოცანები; 

• სერვისის გაფართოება - ჯანდაცვის სერვისების გაფართოების და გაძლიერების 

შესაძლებლობები (ახალი სამედიცინო სპეციალობების, პროგრამების და სერვისების 

დანერგვის ჩათვლით), საზოგადოების მზარდი საჭიროებების/მოთხოვნილებების 

დასაკმაყოფილებლად; 

• ხარისხის გაუმჯობესება - პაციენტის მოვლის ხარისხის და უსაფრთხოების 

ამაღლება, მტკიცებულებებზე დაფუძნებული პრაქტიკის დანერგვის, ხარისხის 

გაუმჯობესების ინიციატივების და მარეგულირებელ სტანდარტებთან შესაბამისობის 

გზით;  

• ინფრასტრუქტურის განვითარება - კლინიკის ინფრასტრუქტურის, პაციენტთა 

მზარდ რაოდენობაზე და ტექნოლოგიურ პორგრესზე ორიენტირებული განვითარება, 

განახლება, გაფართოება და მოდერნიზაცია; 

• ტექნოლოგიების ინტეგრაცია - ინოვაციური სამედიცინო ტექნოლოგიების და 

საინფორმაციო სისტემების დანერგვა; 

• ადამიანური კაპიტალის განვითარება - კვალიფიციური სამუშაო ძალის მოზიდვა, 

შენარჩუნება და განვითარება, ჯანდაცვის მაღალი სტანდარტების უზრუნველყოფის 

მიზნით;  

• ფინანსური მდგრადობა - ფინანსური პროგნოზირება, შემოსავლების ზრდა და 

ხარჯების ოპტიმიზაცია, კლინიკის გრძელვადიანი ფინანსური 

სიცოცხლისუნარიანობის უზრუნველსაყოფად; 

• რისკის მენეჯმენტი - კლინიკის განვითარების პოტენციური რისკები და გამოწვევების 

შეფასება, რისკების პრევენცია და ელიმინაციის სტრატეგიების განსაზღვრა, 

სამედიცინო სერვისის უწყვეტობის შენარჩუნების მიზნით; 

• მონიტორინგი და შეფასება - შესრულების ძირითადი ინდიკატორების (KPIs) და 

მეტრიკის დანერგვა, კლინიკის განვითარების პროცესის მონიტორინგისთვის, 

რეგულარული მიმოხილვის და საჭიროების შემთხვევაში, კორეგირების მიზნით. 

 

სტრატეგიული მიზნები: 

• პაციენტის გამოცდილების გაუმჯობესება; 

• სერვისების სპექტრის გაფართოება; 

• საზოგადოების ჩართულობის გაძლიერება; 

• ფინანსური მდგრადობის უზრუნველყოფა; 

 

 

• პაციენტის გამოცდილების გაუმჯობესება 

o მიზანი: კომუნიკაციის გაძლიერება და პაციენტის საჭიროებებზე რეაგირება; 

o სტრატეგია: პაციენტებთან უკუკავშირის მექანიზმების დანერგვა. 

 

• სერვისების სპექტრის გაფართოება 

o მიზანი: ახალი სერვისების დანერგვა, პაციენტთა მზარდი მოთხოვნის 

დაკმაყოფილების მიზნთ; 

o სტრატეგია: ბაზრის კვლევა, დაუკმაყოფილებელი საჭიროებების 

გამოსავლენად და ინვესტირება ახალ აღჭურვილობასა და სპეციალისტებში. 

 

• საზოგადოების ჩართულობის გაძლიერება 

o მიზანი: საზოგადოებასთან ურთიერთობის და ჯანდავითი საგანმანათლებლო 

პროგრამების დანერგვა/გაფართოება; 

o სტრატეგია: პარტნიორობა ადგილობრივ სკოლებთან, ბიზნესთან და 

საზოგადოებრივ ორგანიზაციებთან, ჯანმრთელობისა და კეთილდღეობის 

ხელშეწყობის მიზნით. 

 

• ფინანსური მდგრადობის უზრუნველყოფა 

o მიზანი: შემოსავლების ნაკადების დივერსიფიკაცია და რესურსების 

განაწილების ოპტიმიზაცია; 

o სტრატეგია: ხარჯების დაზოგვის, შემოსავლების გაზრდის და 

ფილანტროპული მხარდაჭერის შესაძლებლობების კვლევა. 

 

განხორციელების გეგმა 

• თითოეული მიზნისთვის განსაზღვრულია პასუხისმგებელი პირები ან გუნდები; 

• განსაზღვრულია ძირითადი ინიციატივების განხორციელების ვადები. 

 

მონიტორინგი და შეფასება 

• თითოეული მიზნის მიღწევის პროგრესის შეფასების მიზანი, შემუშავებულია 

შესრულების ძირითადი ინდიკატორები (KPI); 

• რეგულარულად ტარდება მიმოხილვები სტრატეგიების ეფექტურობის 

შესაფასებლად და საჭიროების შემთხვევაში - კორექტირების შესატანად. 

 

დასკვნა: მოცემული სტრატეგიული გეგმა ასახავს შპს «თბილისის სახელმწიფო სამედიცინო 

უნივერსიტეტის და ინგოროყვას მაღალი სამედიცინო ტექნოლოგიების საუნივერსიტეტო 

კლინიკის» განზრახვას, გახდეს ჯანდაცვის ლიდერი პროვაიდერი. 

 

  



 HTM-CGP-POL-v.1.0 კორპორატიული მმართველობის პოლიტიკა 

 
თსსუ და ინგოროყვას სახელობის მაღალი სამედიცინო ტექნოლოგიების საუნივერსიტეტო კლინიკა  

2024 

24 

SWOT ანალიზი 

წინამდებარე სამოქმედო სტრატეგიული გეგმის შემუშავებას საფუძვლად დაედო განვლილი 

წლების განმავლობაში დაწესებულების მიერ შესრულებული სამუშაოს და პერსპექტიული 

შესაძლებლობების ანალიზი. ჩატარებული ანალიზის საფუძველზე გამოიკვეთა ის 

საკითხები, რომელთა გადაწყვეტა აუცილებელია დასახული მიზნების მისაღწევად. 

• ძლიერი მხარეები: 

o კვალიფიციური, გამოცდილი და მოტივირებული სამედიცინო პერსონალი; 

მათი აქტიური მონაწილეობა დაწესებულების სტრატეგიული და ტაქტიკური 

გეგმების ჩამოყალიბებაში; 

o უწყვეტი სამედიცინო განათლების ტრენინგები პერსონალისთვის 

(პროფესიული განათლება, სამედიცინო ეთიკა, უსაფრთხოების საკითხები) 

o მომსახურების ხარისხსა და პაციენტების უსაფრთხოებაზე ზრუნვა; 

o ავტონომიურობა დაწესებულების სტრატეგიული გეგმის ჩამოყალიბებასა და 

ფინანსურ დაგეგმარებაში; 

o ფინანსური და გეოგრაფიული ხელმისაწვდომობა; 

o ჩამოყალიბებული მყარი რეპუტაცია და საზოგადოებრივი აზრი; 

o მუდმივი ზრუნვა თანამედროვე სტანდარტების, ტექნოლოგიების და 

რეგულაციების დანერგვაზე. 

 

• სუსტი მხარეები 

o ტელემედიცინის არარსებობა და კომუნიკაციის თანამედროვე საშუალებების 

განახლების საჭიროება; 

o სამედიცინო პერსონალის საშუალო ასაკი და სამედიცინო კადრების რეზერვის 

ნაკლებობა; 

o სამედიცინო აპარატურის განახლების და რეგულარული ინსპექტირების 

სისტემის განახლების საჭიროება; 

o ინფრასტრუქტურის განახლების აუცილებლობა; 

o სერვისების გაფართოების აუცილებლობა. 

 

• საფრთხეები: 

o სახელმწიფო პროგრამების არარეგულარული (დაგვიანებული) ანაზღაურება; 

o სადაზღვევო კომპანიების მიერ შესრულებული სამუშაოს დაგვიანებული 

ანაზღაურება; 

o მოქმედი კანონმდებლობის და რეგულაციების ხშირი ცვლილებები, 

ინფრასტრუქტურული ცვლილებების საჭიროებებით; 

o ქვეყნის/რეგიონის ფინანსური და ეკონომიკური არასტაბილურობა; 

o კადრების დენადობა; 

o სამედიცინო აპარატურის სათადარიგო ნაწილების და სახარჯი  მასალების 

ხელმისაწვდომობის პრობლემა. 

 

• შესაძლებლობები:   

o ფინანსური რისკების ალტერნატიული დაზღვევის სისტემის ჩამოყალიბების 

პერსპექტივა; 

o მატერიალურ-ტექნიკური ბაზის და აპარატურის გეგმიური განახლების 

შესაძლებლობა, მათი ადგილზე სერვისის შესაძლებლობის 

გათვალისწინებით; 

o აპარატურის რეგულარული გეგმიური სერვისის დანერგვის და სრულყოფის 

შესაძლებლობა; 

o რეგულაციების შესაბამისად ინფრასტრუქტურის რეგულარული განახლება-

განვითარების შესაძლებლობა; 

o ახალი  სერვისების დანერგვის და არსებულის გაფართოების  შესაძლებლობა; 

o სამედიცინო პერსონალის ცოდნის და კვალიფიკაციის ამაღლებაზე ზრუნვა; 

o აქტიური საინვესტიციო სტრატეგიის განხორციელება. 

პაციენტთა მომსახურების ბილინგი და ფინანსური აღრიცხვა  

შპს «თბილისის სახელმწიფო სამედიცინო უნივერსიტეტის და ინგოროყვას მაღალი 

სამედიცინო ტექნოლოგიების საუნივერსიტეტო კლინიკა» განსაკუთრებული ყურადღებით 

ეკიდება ფინანსური ანგარიშგების საკითხებს და ყველანაირად ცდილობს, რომ 

გადამხდელების ბილინგი იყოს ზუსტი და შეესაბამებოდეს ყველა მოქმედ სახელმწიფო 

კანონებს/რეგულაციებს. 

პაციენტის მიერ, გაწეული სამედიცინო დახმარების საფასურის კალკულაციაში ფართოდ 

ვიყენებთ კოდირების სისტემას, რომელიც ასახავს ჯანმრთელობის შესახებ 

კლასიფიცირებულ ინფორმაციას. 

 

ჩვენი დროული, სრული და ზუსტი კოდირება/ბილინგი ეყრდნობა შემდეგ პრინციპებს: 

• საფასურის მოთხოვნა მხოლოდ იმ სერვის(ებ)ზე, რომელიც რეალურად მიეწოდა 

პაციენტს, სამედიცინო საჭიროებებიდან გამომდინარე და სპეციალისტის 

მოთხოვნით; 

• ბილინგის კოდების მიერ მიწოდებული სერვის(ებ)ის ზუსტი და კეთილსინდისიერი 

ასახვა, რაც დასტურდება სამედიცინო დოკუმენტაციით და სრულდება 

მარეგულირებელი მოთხოვნების და გაიდლაინების შესაბამისად; 

• მკაცრი  კონტროლი, ბილინგის დაყოფის ან დუბლირების პრევენციის მიზნით; 

• ბილინგის/კოდირების უზუსტობების დროული აღმოჩენა და აღმოფხვრა; 

• შესაბამისი ციდნის და უნარების მქონე პერსონალი, რომელიც პასუხისმგებელია 

ბილინგის და კოდირების ხარისხიან და ზუსტ შესრულებაზე.  

 

ჩვენი კლინიკის ფარგლებში მოქმედებს გადახდის ქვემოთ ჩამოთვლილი ვარიანტები: 

• საკრედიტო ბარათით გადახდა; 

• ნაღდი ანგარიშსწორება; 

• გადარიცხვა; 

• ონლაინ გადახდა; 

• პირდაპირი ბილინგის მიღება დაზღვევით, მაგ. გადახდის გარანტიით (ასეთის 

არსებობის შემთხვევაში); 

• დამსაქმებელთან პირდაპირი ბილინგის მიღება, მაგ. გადახდის გარანტიით (ასეთის 

არსებობის შემთხვევაში);  

• პირდაპირი ბილინგის მიღება საელჩოში, მაგ. გადახდის გარანტიით (ასეთის 

არსებობის შემთხვევაში); 

• გადახდა განვადებით (ასეთის არსებობის შემთხვევაში); 

• ციფრული საფულით გადახდა; 

• ნებისმიერი სხვა მოქმედი გადახდის ვარიანტი. 

 

ფინანსური ანგარიშგება 

ფინანსური დოკუმენტაციის წარმოების და ანგარიშგების პროცესში ჩვენ ვინარჩუნებთ 

უმაღლეს სტანდარტებს. დოკუმენტაციასა და ანგარიშგებაში. გარდა იმისა, რომ ეს 

ჩანაწერები ემსახურება პაციენტების, პერსონალის, მომწოდებლების და სხვათა მიმართ 

ანგარიშგებას, მათი წარმოება აუცილებელია საგადასახადო და ფინანსური ანგარიშგების 

მოთხოვნების შესასრულებლად. 

ჩვენი ფინანსური ინფორმაცია პირნათლად წარმოადგენს რეალურ ბიზნეს ტრანზაქციებს და 

შეესაბამება ზოგადად მიღებულ ბუღალტრულ პრინციპებს, მოქმედ წესებს და რეგულაციებს. 

ჩვენ ვავითარებთ შიდა კონტროლის სისტემას, ფინანსური დოკუმენტაციის წარმოების, 

შენახვის და ანგარიშგების სიზუსტის/სისრულის უზრუნველსაყოფად. ჩვენ სრულად 

ვთანამშრომლობთ შიდა და გარე აუდიტორებთან და ნებისმიერ მარეგულირებელ 

სააგენტოსთან, რომლებიც იკვლევენ ჩვენს ფინანსურ დოკუმენტაციას. 

 

საკრედიტო ნაშთებს და უიმედო ვალებს ჩვენ განვიხილავთ მოქმედი სახელმწიფო კანონის 

შესაბამისად. ჩვენ ვცდილობთ ზუსტად ვაკონტროლოთ, დავაფიქსიროთ და დავაბრუნოთ 

საკრედიტო ნაშთები. 

 

სახელმწიფო საკანონმდებლო ვალდებულებების შესაბამისად, ჩვენ დროულად წარვადგენთ 

საოპერაციო ხარჯების და სტატისტიკური მონაცემების შემცველ  ე.წ. ხარჯების ანგარიშებს.  

 

გამოწვევები საავადმყოფოს კორპორატიულ მმართველობაში 

• მარეგულირებელი ცვლილებები - ჯანდაცვის რეგულაციებისა და პოლიტიკის ხშირი 

ცვლილებების მიმართ ადაპტაციის საჭიროება; 

• ფინანსური მდგრადობის რისკები - ფინანსური სტაბილურობის შენარჩუნება 

ჯანდაცვის მზარდი ხარჯების და დაფინანსების არასტაბილობის ფონზე; 

• ხარისხისა და უსაფრთხოების გაუმჯობესების აუცილებლობა - შეზღუდული 

რესურსების ფონზე, პაციენტების მოვლის ხარისხისა და უსაფრთხოების მუდმივი 

გაუმჯობესების აუცილებლობა; 

• ტექნოლოგიური განვითარების აუცილებლობა - სწრაფ ტექნოლოგიურ 

ცვლილებებთან ადაპტაციის და ახალი ტექნოლოგიების ინტეგრირების საჭიროება. 
 


